
BOSH MUHARRIR: 

Isanova Feruza Tulqinovna 

 
TAHRIR HAY’ATI: 
 

07.00.00- TARIX FANLARI: 

Yuldashev Anvar Ergashevich – tarix fanlari doktori, 
siyosiy fanlar nomzodi, professor;  

Mavlanov Uktam Maxmasabirovich – tarix fanlari 
doktori, professor; 

Xazratkulov Abror – tarix fanlari doktori, dotsent; 

Tursunov Ravshan Normuratovich – tarix fanlari 
doktori; 

Xolikulov Axmadjon Boymahammatovich – tarix 
fanlari doktori; 

Gabrielyan Sofya Ivanovna – tarix fanlari doktori, 
dotsent; 

Saidov Sarvar Atabullo o‘g‘li – katta ilmiy xodim, 
Imom Termiziy xalqaro ilmiy-tadqiqot markazi, 
ilmiy tadqiqotlar bo‘limi. 

 

08.00.00- IQTISODIYOT FANLARI: 

Karlibayeva Raya Xojabayevna – iqtisodiyot fanlari 
doktori, professor; 

Nasirxodjayeva Dilafruz Sabitxanovna – iqtisodiyot 
fanlari doktori, professor; 

Ostonokulov Azamat Abdukarimovich – iqtisodiyot 
fanlari doktori, professor; 

Arabov Nurali Uralovich – iqtisodiyot fanlari doktori, 
professor; 

Xudoyqulov Sadirdin Karimovich – iqtisodiyot 
fanlari doktori, dotsent; 

Azizov Sherzod O‘ktamovich – iqtisodiyot fanlari 
doktori, dotsent; 

Xojayev Azizxon Saidaloxonovich – iqtisodiyot 
fanlari doktori, dotsent 

Xolov Aktam Xatamovich – iqtisodiyot fanlari 
bo‘yicha falsafa doktori (PhD), dotsent; 

Shadiyeva Dildora Xamidovna – iqtisodiyot fanlari 
bo‘yicha falsafa doktori (PhD), dotsent v.b,; 

Shakarov Qulmat Ashirovich – iqtisodiyot fanlari 
nomzodi, dotsent,; 

Jabborova Charos Aminovna - iqtisodiyot fanlari 
bo‘yicha falsafa doktori (PhD). 

 

09.00.00- FALSAFA FANLARI: 

Hakimov Nazar Hakimovich – falsafa fanlari doktori, 

professor; 

Yaxshilikov Jo‘raboy – falsafa fanlari doktori, 

professor; 

G‘aybullayev Otabek Muhammadiyevich – falsafa 

fanlari doktori, professor; 

Saidova Kamola Uskanbayevna – falsafa fanlari 

doktori; 

Hoshimxonov Mo‘min – falsafa fanlari doktori, 

dotsent; 

O‘roqova Oysuluv Jamoliddinovna – falsafa fanlari 

doktori, dotsent; 

Nosirxodjayeva Gulnora Abdukaxxarovna – falsafa 

fanlari nomzodi, dotsent; 

Turdiyev Bexruz Sobirovich – falsafa fanlari doktori 

(DSc), Professor. 

 

10.00.00- FILOLOGIYA FANLARI: 

Axmedov Oybek Saporbayevich – filologiya fanlari 
doktori, professor; 

Ko‘chimov Shuxrat Norqizilovich – filologiya fanlari 
doktori, dotsent; 

Hasanov Shavkat Ahadovich  – filologiya fanlari 
doktori, professor; 

Baxronova Dilrabo Keldiyorovna –  filologiya fanlari 
doktori, professor; 

Mirsanov G‘aybullo Qulmurodovich – filologiya 
fanlari doktori, professor;  

Salaxutdinova Musharraf Isamutdinovna – filologiya 
fanlari nomzodi, dotsent; 

Kuchkarov Raxman Urmanovich – filologiya fanlari 
nomzodi, dotsent v/b; 

Yunusov Mansur Abdullayevich – filologiya fanlari 
nomzodi; 

Saidov Ulugbek Aripovich – filologiya fanlari 
nomzodi, dotsent; 

Qodirova Muqaddas Tog‘ayevna - filologiya fanlari 
nomzodi, dotsent. 

12.00.00- YURIDIK FANLAR: 

Axmedshayeva Mavlyuda Axatovna – yuridik fanlar 
doktori, professor; 

Muxitdinova Firyuza Abdurashidovna – yuridik 
fanlar doktori, professor; 

Esanova Zamira Normurotovna – yuridik fanlar 
doktori, professor, O‘zbekiston Respublikasida 
xizmat ko‘rsatgan yurist; 

Hamroqulov Bahodir Mamasharifovich – yuridik 
fanlar doktori, professor v.b.,; 

Zulfiqorov Sherzod Xurramovich – yuridik fanlar 
doktori, professor; 

Xayitov Xushvaqt Saparbayevich – yuridik fanlar 
doktori, professor; 

Asadov Shavkat G‘aybullayevich – yuridik fanlar 
doktori, dotsent; 

Ergashev Ikrom Abdurasulovich – yuridik fanlari 
doktori, professor; 

Utemuratov Maxmut Ajimuratovich – yuridik fanlar 
nomzodi, professor; 

Saydullayev Shaxzod Alixanovich – yuridik fanlar 
nomzodi, professor; 

Hakimov Komil Baxtiyarovich – yuridik fanlar 
doktori, dotsent; 

Yusupov Sardorbek Baxodirovich – yuridik fanlar 
doktori, professor; 

Amirov Zafar Aktamovich – yuridik fanlar doktori 
(PhD); 

Jo‘rayev Sherzod Yuldashevich – yuridik fanlar 
nomzodi, dotsent; 

Babadjanov Atabek Davronbekovich – yuridik fanlar 
nomzodi, professor; 

Normatov Bekzod Akrom o‘g‘li — yuridik fanlar 
bo‘yicha falsafa doktori; 

Rahmatov Elyor Jumaboyevich — yuridik fanlar 
nomzodi; 

 

13.00.00- PEDAGOGIKA FANLARI: 

Xashimova Dildarxon Urinboyevna – pedagogika 
fanlari doktori, professor; 

Ibragimova Gulnora Xavazmatovna – pedagogika 
fanlari doktori, professor; 

Zakirova Feruza Maxmudovna – pedagogika fanlari 
doktori; 

Kayumova Nasiba Ashurovna – pedagogika fanlari 
doktori, professor; 

Taylanova Shoxida Zayniyevna – pedagogika fanlari 

doktori, dotsent; 

Jumaniyozova Muhayyo Tojiyevna – pedagogika 
fanlari doktori, dotsent; 

Ibraximov Sanjar Urunbayevich – pedagogika fanlari 
doktori; 

Javliyeva Shaxnoza Baxodirovna – pedagogika 
fanlari bo‘yicha falsafa doktori (PhD); 

Bobomurotova Latofat Elmurodovna — pedagogika 
fanlari bo‘yicha falsafa doktori (PhD). 

 

19.00.00- PSIXOLOGIYA FANLARI: 

Karimova Vasila Mamanosirovna – psixologiya 
fanlari doktori, professor, Nizomiy nomidagi 
Toshkent davlat pedagogika universiteti; 

Hayitov Oybek Eshboyevich – Jismoniy tarbiya va 
sport bo‘yicha mutaxassislarni qayta tayyorlash va 
malakasini oshirish instituti, psixologiya fanlari 
doktori, professor 

Umarova Navbahor Shokirovna– psixologiya fanlari 
doktori, dotsent, Nizomiy nomidagi Toshkent davlat 
pedagogika universiteti, Amaliy psixologiyasi 
kafedrasi mudiri; 

Atabayeva Nargis Batirovna – psixologiya fanlari 
doktori, dotsent; 

Shamshetova Anjim Karamaddinovna – psixologiya 
fanlari doktori, dotsent; 

Qodirov Obid Safarovich – psixologiya fanlari doktori 
(PhD). 

 

22.00.00- SOTSIOLOGIYA FANLARI: 

Latipova Nodira Muxtarjanovna – sotsiologiya 
fanlari doktori, professor, O‘zbekiston milliy 
universiteti kafedra mudiri; 

Seitov Azamat Po‘latovich – sotsiologiya fanlari 
doktori, professor, O‘zbekiston milliy universiteti; 

Sodiqova Shohida Marxaboyevna – sotsiologiya 
fanlari doktori, professor, O‘zbekiston xalqaro islom 
akademiyasi. 

 

23.00.00- SIYOSIY FANLAR 

Nazarov Nasriddin Ataqulovich –siyosiy fanlar 
doktori, falsafa fanlari doktori, professor, Toshkent 
arxitektura qurilish instituti; 

Bo‘tayev Usmonjon Xayrullayevich –siyosiy fanlar 
doktori, dotsent, O‘zbekiston milliy universiteti 
kafedra mudiri. 

OʻZBEK ETNOMUSIQASIGA OID TARIXIY MANBA VA MUTAFAKKIRLAR 
ETNOMUSIQA BORASIDAGI QARASHLARINING FALSAFIY TAHLILI 

Yusupova Nargiza Roʻstamovna 
Oʻzbekiston davlat jismoniy tarbiya va sport universiteti dotsenti,  
Oʻzbekiston Milliy universiteti mustaqil tadqiqotchisi 

Annotatsiya. Ushbu maqolada oʻzbek etnomusiqasining shakllanishi, taraqqiyoti va uning ilmiy-falsafiy talqinlari 
tarixiy manbalar hamda mutafakkirlar qarashlari asosida tahlil qilinadi. Xususan, qadimgi turkiy bitiklar, “Avesto”, 
arab-fors manbalari, Temuriylar davri musiqa risolalari, shuningdek, Al-Farobiy, Ibn Sino, Jomiy, Navoiy kabi 
mutafakkirlarning musiqaga oid ilmiy-nazariy qarashlari etnomusiqa rivojiga koʻrsatgan taʼsiri nuqtai nazaridan 
koʻrib chiqiladi. Mavzu doirasida oʻzbek xalq musiqasining estetik mohiyati, uning ijtimoiy hayotdagi tutgan oʻrni, 
musiqa orqali jamiyatning maʼnaviy-madaniy taraqqiyotiga taʼsir mexanizmlari falsafiy tahlil qilinib, tarixiy 
manbalarning etnomusiqa haqidagi maʼlumotlari bilan uygʻun holda ilmiy xulosa chiqariladi. 

Kalit soʻzlar: oʻzbek etnomusiqasi, tarixiy manbalar, qadimgi turkiy bitiklar, musiqa falsafasi, Al-Farobiy, Ibn Sino, 
Jomiy, Navoiy, estetik qarashlar, maʼnaviy-madaniy taraqqiyot. 

Etnomusiqa — etnomadaniyatning ajralmas tarkibiy qismidir. Chunki u xalqning tarixiy 

xotirasi, urf-odatlari, diniy marosimlari, turmush tarzi va ijtimoiy munosabatlarini musiqiy 

shaklda ifoda etadi. Xalq qoʻshiqlari, dostonlar, maqomlar va anʼanaviy cholgʻu asboblari orqali 

etnomusiqa milliy identiklikni saqlashga, avloddan-avlodga qadriyatlarni yetkazishga xizmat 

qiladi. Shu bois u etnomadaniyatning maʼnaviy qatlamini yorituvchi, xalqning oʻzligini 

ifodalovchi asosiy unsurlardan biri sifatida qaraladi. Etnomusiqaning xalq, millat madaniy 

rivojidagi oʻrni haqida mamlakatimiz rahbari Sh. Mirziyoyev ham quyidagi soʻzlarni aytib 

oʻtadi: “Agar biz asl, haqiqiy sanʼatni bilmoqchi, oʻrganmoqchi boʻlsak, avvalo mumtoz maqom 

https://doi.org/10.47390/SPR1342V5SI11Y2025N24

sanʼatini bilishimiz, oʻrganishimiz kerak. Agar biz sanʼatni, madaniyatni koʻtarmoqchi boʻlsak, 

avvalo mumtoz maqom sanʼatini koʻtarishimiz kerak. Maqom ohanglari, maqom ruhi va 

falsafasi har bir inson qalbidan, avvalo, unib-oʻsib kelayotgan yosh avlodimizning ongi va 

yuragidan chuqur joy olishi uchun bor imkoniyatlarimizni safarbar etishimiz zarur.”[1] 

Yuqoridagi mamlakatimiz prezidentining soʻzlaridan ham koʻrinib turibdiki milliy madaniy 

rivojlanishimizda, yoshlarni har tomonlama barkamol qilib voyaga yetkazishimizda 

etnomusiqaning ahamiyati va oʻrni juda katta hisoblanadi. 

Etnomusiqaning ilk ildizlari insoniyatning qadimiy marosim va turmush amaliyotlari 

bilan chambarchas bogʻliqdir. Qadimgi davrlarda musiqa mehnat jarayonida ritm saqlash, 

ovchilik va dehqonchilik marosimlarida birlashuv ramzi sifatida, shuningdek, diniy eʼtiqod va 

sehr-jodu amaliyotlarida muhim vosita boʻlib xizmat qilgan. 

Shamanlikda qoʻshiq va cholgʻu asboblari ruhlar bilan aloqa qilish vositasi deb qaralgan 

boʻlsa, Sharqdagi qadimgi jamiyatlarda musiqa inson ruhiy tarbiyasining ajralmas qismi 

sifatida eʼtirof etilgan. Shu bois etnomusiqaning ilk ildizlari nafaqat estetik ifoda, balki ijtimoiy 

birdamlik va dunyoqarashni shakllantirish vositasi sifatida qadrlangan. Jumladan “Stanford 

Encyclopedia of Philosophy” 2025 yildagi nashrida etnomusiqaning kelib chiqishiga oid 

quyidagi mulohaza berilgan: “Koʻpgina Gʻarb falsafiy qarashlarida musiqaning paydo boʻlishi 

qadimgi Gretsiyaga — Pifagorliklar musiqiy uygʻunlik kosmosning matematik tartibini aks 

ettiradi deb hisoblagan va musiqa axloqiy hamda metafizik funksiyalarga ega ekanligi 

taʼkidlangan markazga bogʻlanadi.”[2] Bu yuqoridagi fikrlarni mantiqiy davom ettiradigan 

boʻlsak, musiqaning paydo boʻlishiga oid qarashlar borasida qadimgi yunon olimlarining 

fikrlari muhim ahamiyat egadir.  

Xususan, musiqaning paydo boʻlishi haqida qadimgi yunon mutafakkirlaridan Pifagor 

musiqaning kelib chiqishini koʻproq matematik nisbatlar va ohanglar orasidagi uygʻunlik 

nazariyasi asosida tushunadi. U taʼkidlagan fikr — musiqiy intervallar (oktava, kvinta, kvarta) 

sonlar orasidagi oddiy nisbatlar yordamida aniqlanishi mumkin. Bu fikrga koʻra, musiqa 

nafaqat estetik zavq beradi, balki kosmik tartib va axloqiy uygʻunlikni aks ettiradi. Musica 

universalis (osmon musiqasi) gʻoyasi shundaki, samoviy jismlar harakatga kelganda, ularning 

havoda va matematik nisbatlarda uygʻunlik yaratishi inson ruhiga tushunilmasa-da, ruhiy 

jihatdan taʼsir qiladi. Shu tarzda, musiqa Pifagor uchun tabiatdagi tartib va inson ruhidagi 

tartibni uygʻunlashtirishi orqali paydo boʻlgan.  

Oʻrta Osiyoda etnomusiqaning dastlabki namunalarining shakllanishi qadimgi 

dehqonchilik madaniyati va marosimiy amaliyotlar bilan uzviy bogʻliqdir. Miloddan avvalgi 

davrlardayoq bu hududda hosil bayramlari, nikoh va dafn marosimlarida qoʻshiq va raqslar 

muhim ijtimoiy vazifa bajargan.  

Arxeologik topilmalardan maʼlum boʻlishicha, Sugʻd, Baqtriya va Xorazm madaniyatida 

nay, doira, chang singari cholgʻu asboblari keng qoʻllanilgan. Shuningdek, Avesto kitobida 

qoʻshiq va musiqaning marosimiy hamda ruhiy poklanishdagi oʻrni qayd etilgan. Shu tariqa, 

Oʻrta Osiyoda etnomusiqaning dastlabki namunalari diniy marosim, mehnat jarayonlari va 

ijtimoiy hayotning turli koʻrinishlari bilan bogʻliq holda vujudga kelgan.  

Qadimiy manbalarda va xalq ogʻzaki ijodida musiqa yordamida boshqarilgan bir nechta 

hayvonlar haqida rivoyatlar uchraydi: 

- ot – qadim turkiy va koʻchmanchi xalqlarda otni yoʻldosh qilish, uni yurishga yoki 

tinchlantirishga nay va qoʻshiq yordamida taʼsir etilganligi aytiladi; 

- tuya – koʻplab Sharq xalqlarida tuya karvonlarini yuritishda doira, nay yoki maxsus 

karvon qoʻshiqlari bilan boshqarish odat boʻlgan; 

- ilon – hind va sharqona anʼanada ilonlar koʻpincha pungi yoki nay (shamol cholgʻusi) 

chalish orqali harakatga keltirilgan; 

- qushlar – ayrim rivoyatlarda qushlarni ov qilish yoki jalb etishda surnay yoki qaval 

(shamol cholgʻulari) ishlatilganligi eslatiladi. 

Shunday qilib, qadimiy tasavvurlarda musiqa nafaqat marosimiy va ruhiy, balki 

hayvonlarni boshqarishda ham amaliy vosita sifatida koʻrilgan. 

Zardushtiylik dini hukmron boʻlgan qadimgi davr madaniy qatlamlari oʻzbek 

etnomusiqasining eng qadimgi arxaik unsurlaridan birini tashkil qiladi. Avestodagi 

kosmogonik tasavvurlar, olov va yorugʻlikka sigʻinish, shuningdek tabiat unsurlari bilan 

uygʻunlik prinsipi dastlabki musiqa marosimlarida ritmik takrorlar, barqaror ohang strukturasi 

va kollektiv kuylash shaklida namoyon boʻlgan.  

Zardushtiylik marosimlari — yashtlar va gʻoshalardagi matn–ohang birligi keyinchalik 

oʻzbek baxshichiligi, choʻpon cholgʻulari va marosim qoʻshiqlarida saqlanib qolgan qadimiy 

modal (lad) tuzilmalarga, ayniqsa tor diapazonli, monotoniya asosidagi kuylash uslublariga 

taʼsir koʻrsatgan. Shuningdek, “yaxshi fikr, yaxshi soʻz, yaxshi amal” tamoyiliga asoslangan 

zardushtiy axloqiy-estetik qarashlar musiqaning ijtimoiy funksiyalarini — xotirjamlik, 

uygʻunlik, marosimiy poklanish va jamoaviy birlikni mustahkamlovchi vosita sifatidagi rolini 

kuchaytirgan.  

Natijada zardushtiylikning musiqiy anʼanalari oʻzbek etnomusiqasining marosimiy 

qatlamida — Navroʻz, bahor qoʻshiqlari, olov va tabiatni madh etuvchi ashulalarda — arxaik 

ritm, ohang va semantik ramzlar orqali hozirgacha yashab keladi. 

Qadimgi davrlarda oʻtkazilgan Navroʻz bayramidagi musiqalar mazmuni asosan 

kosmogonik, marosimiy va hosildorlikka oid ramzlar bilan bogʻliq boʻlgan. Dastlabki Navroʻz 

kuy va qoʻshiqlari tabiatning qayta tugʻilishi, yorugʻlikning zulmat ustidan gʻalabasi, yil 

fasllarining almashinuvi va hosilning barakali boʻlishi kabi qadimiy tasavvurlarni ifodalagan. 

Zardushtiylik taʼsiridagi anʼanalarda musiqa olov, suv, yer va havo kabi toʻrt unsurga sigʻinish 

ramzlari bilan uygʻun boʻlgan; kuylarda barqaror ritmik takrorlar, tor diapazon, monoton 

ohanglar marosimiy trans holatini yaratgan.  

Navroʻz marosimlarida ijro etilgan qoʻshiqlar chorvadorlik va dehqonchilik bilan bogʻliq 

tilaklar, yurt tinchligi, farovonlik, yangi yilning poklik va baraka olib kirishi haqidagi duolar 

mazmuniga ega edi.  

Qadimiy cholgʻular — doira, nogʻora, surnay va choʻpon naylarining ovozi jamoani 

birlashtiruvchi, yangilanish ruhini ifodalovchi musiqa manbai boʻlib xizmat qilgan. Shuningdek, 

Navroʻz musiqalarida “jonlanish” va “uygʻonish” timsollari ustuvor boʻlib, ular tabiatning 

yangilanish jarayonini insonning ruhiy poklanishi bilan bogʻlovchi estetik mazmunga ega 

boʻlgan. 

Mehrjon qadimda kuz hosilini yakunlash, quyoshning muvozanat holatini nishonlash va 

Mehr (Mehr–Mitra) timsoli bilan bogʻliq ezgulik, doʻstlik va shukronalik gʻoyalarini madh 

etuvchi bayram boʻlgan. Bu marosimlarda cholgʻu va qoʻshiq markaziy oʻrin egallagan: doira, 

nogʻora va qadimiy surnay turidagi puflama cholgʻular marosimning tantanavor va madhiyaviy 

xarakterini kuchaytirgan; qoʻshiqlarda esa hosilning barakasi, tabiatning saxovati, jamoaning 

birdamligi va Mehrning himoyasi haqidagi mazmunlar kuylanadi.  

Marosim musiqasi ritmik jihatdan barqaror, ohang jihatidan esa tantanavor va keng 

diapazonli boʻlib, bahoriy yangilanishdan farqli ravishda kuzgi sermahsullik va hayotiy 

quvvatning “toʻliq davri”ni ifodalagan. Shu orqali Mehrjon musiqasi mazmuni Navroʻz 

musiqasining “uygʻonish” ruhidan farqli tarzda “poyoniga yetgan toʻliqlik”, shukronalik va 

jamiyatning maʼnaviy birlik gʻoyalarini aks ettirgan. Mehrjon bayrami tadqiqotchilaridan Mary 

Boyce  bu haqda quyidagilarni yozadi: “Mehrjon shukronalik marosimlari, ziyofatlar, oʻqilmalar 

va quvonchli musiqa bilan nishonlangan.”[3] Bu manbada qadimgi davrlardan boshlab 

nishonlangan oʻzbek etnomadaniyatning muhim tarkibiy qismi boʻlgan mehrjon bayrami 

musiqasi keng miqyosdan oʻtganligi va bu marosimning tarkibida albatta musiqa muhim 

ahamiyatga ega boʻlganligini bilib olamiz. 

Mehrjon bayrami Markaziy Osiyo hududining zardushtiylikdan avvalgi va keyingi 

davrlaridagi eng qadimiy agrar-marosimiy anʼanalaridan biridir. Undagi musiqaning asosiy 

funksiyasi — kuzgi hosilning tugallanishi, tabiatning “toʻyinganlik” bosqichi, Mehr–Mitra 

timsolining yorugʻlik va adolat nuri bilan bogʻliq gʻoyalarni ifodalashdan iborat boʻlgan. Bu 

marosim musiqasida teng ritmli nogʻora zarblari, tantanavor surnay ohanglari va doiraning 

yuqori tembri asosiy oʻrinni egallagan — bu esa keyinchalik oʻzbek xalq musiqasining “kuzgi 

marosimlar” qatlamiga xos ohanglarda aks etgan. 

Kushonlar davri (mil. I–III asrlar) Markaziy Osiyo, jumladan hozirgi Oʻzbekiston 

hududida musiqiy madaniyatning shakllanishida muhim bosqich boʻlib, bu davr musiqasi turli 

sivilizatsiyalar — yunon-baqtriya, hind, baqtriya-saka, zardushtiy va mahalliy turkiy-ironiya 

anʼanalari sintezi asosida rivojlangan. Kushonlar sanʼati yodgorliklarida tasvirlangan liralar, 

arflar, nay va karnay tipidagi puflama cholgʻular, shuningdek baraban va doira turidagi zarbli 

asboblar ushbu davrda professional musiqachilik va marosimiy kuy-qoʻshiqlarning keng 

tarqalganini koʻrsatadi. Ayniqsa Buddaviy madaniyatning kirib kelishi bilan kuylash, qiroat, 

madhiyaviy ohanglar va responsorial (savol-javob) uslubdagi qoʻshiqlar rivojlangan. Bu 

davrdagi musiqiy tizimlarda qadimgi pentatonik unsurlar bilan bir qatorda, hind-eron 

makoniga xos modal tuzilmalar ham shakllanib, keyinchalik oʻzbek xalq musiqasining 

marosimiy va epik (baxshichilik) qatlamiga asos boʻlgan. Shu tariqa Kushonlar davridagi koʻp 

qatlamli madaniy muloqot oʻzbek musiqasining ilk professional shakllanish jarayoniga kuchli 

estetik va texnik asos yaratdi. 

Turk xoqonligi davrida (VI–VIII asrlar) Markaziy Osiyo hududida oʻzbek 

etnomusiqasining shakllanishi koʻchmanchi turkiy qabilalarning musiqiy anʼanalari, harbiy-

marosimiy ohanglar va shamanistik kuylar asosida yangi bosqichga koʻtarilgan. Bu davr 

musiqasi avvalo ritmik kuch, qahramonlik ruhiyati va jamoaviy birlashuv gʻoyalariga tayangan 

boʻlib, karnay, surnay, boʻridan yasalgan bugʻu–nay, qoʻngʻiroq va nogʻora kabi cholgʻular asosiy 

vosita boʻlgan. “Köktürk tamgʻalari” va Orxon-Enasoy bitiklarida musiqaning harbiy ruhni 

koʻtarish, tantanalar va muhim marosimlarda xalqni birlashtirish vazifasini bajargani qayd 

etilgan; shuningdek, oʻlan va qissa tipidagi epik qoʻshiqlar shakllanib, keyinchalik oʻzbek 

baxshichiligi va doston ijrochiligining dastlabki qatlamini yaratgan.  

Shamanlar tomonidan ijro etilgan trans holatini chaqiruvchi monoton ritmlar va tor 

diapazonli kuylash uslublari marosimiy musiqaning asosini tashkil etib, ular hozirgi oʻzbek 

marosim kuylaridagi ayrim arxaik ohang tuzilmalari, ritmik usullar va epik qoʻshiq shakllarida 

davom etib keladi. Shu bois Turk xoqonligi davri oʻzbek etnomusiqasining epiklik, marosimiylik 

va ritmik kuchga tayangan qadimiy qatlamlarini shakllantirgan davr sifatida alohida 

ahamiyatga ega. 

Arab xalifaligining VIII asrda Movarounnahrni zabt etishi mintaqaning musiqiy hayotiga 

ham muhim oʻzgarishlar kiritdi. Avvalo, mahalliy turkiy-eroniy musiqiy anʼanalarga arab-islam 

madaniyati, xususan maqom tizimi, qurʼoni tilovatning ohangiy qoidalari, madhiyalar va nasr-

qiroatning melodik uslubi kirib keldi. Bu jarayon natijasida avvalgi shamanistik va zardushtiy 

marosim musiqasi sekin-asta diniy-axloqiy mazmundagi ohanglar bilan boyidi; musiqaning 

ijtimoiy vazifasi esa koʻproq maʼrifiy va tarbiyaviy tus oldi. Arab tilining kirib kelishi bilan 

sheʼriy sanʼat — aruz vazni, qasida va gʻazalning kengayishi musiqiy kuylarning ohangiy 

tuzilmasiga, ritmik usullariga va vokal uslubiga kuchli taʼsir koʻrsatdi. Shu bilan birga, xalifalik 

davrida musiqa ilmiy jihatdan rivojlanib, Abu Nasr Forobiy va Ibn Sino kabi allomalar musiqa 

nazariyasining ilmiy-metodik asoslarini yaratdilar; bu nazariy meros keyinchalik oʻzbek 

maqomlari, xususan Shashmaqom va boshqa mahalliy makonlarning shakllanishida tayanch 

boʻlib xizmat qildi. Natijada arab davri oʻzbek etnomusiqasiga ilmiylik, maqomiy tizim, poetik 

murakkablik va vokal-ritmik intizom olib kirgan davr sifatida tarixda muhim iz qoldirdi. 

Somoniylar hukmronligi davrida (IX–X asrlar) Movarounnahr va Xorazm hududida 

oʻzbek etnomusiqasi ilmiy, estetik va ijodiy jihatdan sezilarli rivojlanish bosqichiga koʻtarildi. 

Bu davrda musiqiy anʼanalarga arab-islom madaniyati, turkiy-eroniy urf-odatlar va mahalliy 

xalq ijodi uygʻunlashdi. Madrasalar, masjidlar va jamoaviy marosimlar orqali maqom tizimi, 

qurʼon tilovati melodik qoidalari, poetik-ritmik ohanglar keng tarqaldi, shu bilan birga mahalliy 

xalq qoʻshiqlari, marosim va epik qoʻshiqlar ham mustahkam saqlanib, ijodiy sintez yuz berdi.  

Somoniylar davrida musiqaning ijtimoiy funksiyasi kengayib, nafaqat diniy va 

marosimiy, balki siyosiy tantanalar, ziyofatlar va xonadon hofizlarining ijodiy faoliyati orqali 

madaniy hayotning ajralmas qismiga aylangan. Shu davr musiqiy ijodi ilmiy nazariya va amaliy 

ijro muvozanati, maqomiy ohanglar tarkibi va vokal-ritmik murakkablik jihatidan keyingi 

asrlar oʻzbek etnomusiqasining shakllanishiga poydevor yaratdi. Natijada Somoniylar 

hukmronligi oʻzbek etnomusiqasining ilmiy, marosimiy va epik qatlamlarini boyitgan, maqom 

va xalq qoʻshiqlarining uygʻun sintezini shakllantirgan davr sifatida tarixda alohida ahamiyatga 

ega boʻldi. 

Oʻrta asrlar Sharq uygʻonish davri deb ataladigan IX-XII asrlar oʻzbek etnomusiqasi 

rivojida ham muhim kashfiyotlarni keltirib chiqardi. Xususan bu davrda oʻzbek 

mutafakkirlaridan Farobiy va ibn Sinolar musiqa ilmini nazariy va amaliy jihatdan oʻrganibgina 

qolmay, balki bu sanʼat turini zamonasining eng yuqori chuqqisiga olib chiqdi desak, mubolagʻa 

boʻlmasa kerak. Abu Nasr Farobiy musiqa ilmiga oid “Katta musiqa kitobi” asari mavjud boʻlib, 

bu asar Farobiygacha boʻlgan musiqa ilmini tahlil qilish va bu sohani ilmiy yuksaltirishga 

bagʻishlangan.  

Farobiy (870–950) oʻzbek musiqasi tarixiga bevosita guvohlik qilgan emas, lekin uning 

musiqa nazariyasi va amaliy musiqiy taʼriflari Markaziy Osiyo hududida shakllangan xalq 

musiqasiga, xususan oʻzbek etnomusiqasining maqomiy, ritmik va pedagogik qatlamlariga 

chuqur taʼsir koʻrsatgan. Farobiy musiqaning tabiat bilan uygʻunligi, ohanglar orasidagi nisbat 

va modal tizimning estetik ahamiyatini taʼkidlagan; u maqomlarni “ruhiy va aqliy uygʻunlikka 

yetaklovchi tizim” sifatida koʻrgan. Bu qarashlar oʻzbek xalq qoʻshiqlari va marosimiy 

musiqasida tonalitet va ritm uygʻunligi, shuningdek, vokal-ritmik murakkablikning 

shakllanishiga asos boʻlgan.  

Farobiy ijodida kuylash va cholgʻu ijrosining inson ruhiyatiga taʼsiri, musiqaning ijtimoiy 

va tarbiyaviy roli ham muhim oʻrin egallaydi; bu gʻoyalar keyinchalik Shashmaqom va boshqa 

oʻzbek maqom anʼanalari rivojida, marosim va epik ijro uslublarida aks etgan. Shu tariqa 

Farobiy musiqiy ilm-fani orqali oʻzbek etnomusiqasining nazariy, ritmik va estetik poydevorini 

yaratgan olim sifatida tarixda muhim oʻrin tutadi. Bu haqda Farobiy oʻzining “Katta musiqa 

kitobi”da quyidagilarni taʼkidlaydi: “Musiqa ruhni tarbiyalaydi, insonning aqliy va hissiy 

uygʻunligini shakllantiradi; ohanglar orasidagi nisbatlarni tushunish orqali inson ruhiy 

mukammallikka erishadi.”[4] Ushbu koʻchirmada Farobiy musiqani faqat estetik zavq manbai 

sifatida emas, balki ruhiy tarbiya vositasi sifatida koʻrishini tushunish mumkin. Bu fikr oʻzbek 

etnomusiqasida kuylash va marosimiy qoʻshiqlar orqali jamoaviy va shaxsiy ruhiy uygʻunlikni 

shakllantirish anʼanasi bilan uzviy bogʻliq. Masalan, marosimiy qoʻshiqlar, Navroʻz va Mehrjon 

kabi bayram qoʻshiqlari jamiyat aʼzolarini birlashtiradi, ularning ruhiyatini ijobiy holatga olib 

keladi. Bundan tashqari Farobiy ohanglar orasidagi nisbatlar va tonal tizimni ruhiy 

mukammallik bilan bogʻlaydi. Bu qarash maqom tizimi va oʻzbek xalq musiqasining modal (lad) 

tuzilmalari bilan bevosita bogʻliq: maqomiy kuylarda har bir ohangning joylashuvi va ritmik 

struktura eshituvchida tinchlik, uygʻunlik va estetik qoniqish uygʻotadi. 

Farobiy nazariyasi orqali biz oʻzbek musiqasining qadimiy qatlamlarini tushunishimiz 

mumkin: musiqaning ruhiy va ijtimoiy funksiyasi, ritmik- modal uygʻunlik, marosimiy va epik 

qatlamlar bir-biriga bogʻlanadi. Shu tariqa, Farobiy musiqiy nazariyasi oʻzbek 

etnomusiqasining ilmiy-pedagogik va estetik poydevori sifatida tarixiy ahamiyatga ega ekanini 

koʻrsatadi. 

Ibn Sino (Avitsenna, 980–1037) musiqani nafaqat sanʼat, balki ilmiy-falsafiy va tibbiy 

nuqtai nazardan tahlil qilgan. Uning asosiy musiqiy asarlari Kitab al-Shifa (Shifo kitobi) – bu 

asar falsafa, ilm-fan va musiqa nazariyasi boʻlimlarini oʻz ichiga oladi, Kitab al-Najat (Najot 

kitobi) – musiqaning ruhiy, hissiy va pedagogik ahamiyati haqida qisqacha fikrlar mavjud, Kitab 

al-Musiqa (albatta, Kitab al-Shifa doirasida) – tonallar, ritm va ohanglar haqida ilmiy taʼriflar 

beradi.  

